
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᓄᑦ ᓇᐃᓴᐅᑖ: 08MN053 

 

 

ᔫᓂ 13, 2022 

 

ᐆᒧᖓ: ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 

 

ᓇᒃᓯᐅᔾᔭᐅᔪᖅ ᖃᕆᓴᐅᔭᒃᑯᑦ 

 

ᐱᔾᔪᑎᓕᒃ: ᑐᒃᓯᕋᐅᑦ ᐅᖃᐅᓯᒃᓴᖃᕐᕕᐅᒍᓂ ᐹᕙᓐᓛᓐᑯᒃ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᓕᒥᑕᑦᑯᑦ 

“ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᖓ” ᐱᓕᕆᐊᒧᑦ ᑐᒃᓯᕋᐅᑦ ᓄᓘᔮᖕᓄᑦ 

ᐱᓕᕆᐊᒧᑦ 

 

ᐃᓚᐅᖃᑕᐅᔪᓄᑦ: 

ᔫᓂ 7, 2022-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑐᓂᔭᐅᓚᐅᕐᒪᑕ 

ᐱᐅᔪᒥᒃ ᒪᓕᑦᑎᐊᕐᓂᕐᒧᑦ ᐱᔪᒪᓂᖃᕐᓂᕐᒧᑦ ᑖᒃᑯᓇᙵᑦ ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ (ᑲᒥᓴᓐᑯᑦ) 

ᐱᔾᔪᑎᒋᓪᓗᒋᑦ ᐹᕙᓐᓛᓐᑯᑦ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ (ᐹᕙᓐᓛᓐ) “ᐅᔭᕋᖕᓂᐊᕆᐊᓪᓚᖕᓂᕐᒧᑦ 

ᑐᒃᓯᕋᐅᑦ ᓄᑖᙳᕆᐊᕈᖓ” (PIP ᓄᑖᙳᕆᐊᕈᑎ) ᐱᖃᓯᐅᔾᔨᓯᒪᔪᖅ ᑐᒃᓯᕋᖅᑕᐅᓯᒪᔪᓂᒃ ᐊᓯᔾᔨᐅᑎᓂᒃ 

ᐊᖏᖅᑕᐅᓯᒪᔪᒧᑦ ᓄᓘᔮᖕᓂ ᐱᓕᕆᐊᒧᑦ (ᐊᖅᑭᒋᐊᖅᓯᒪᓪᓗᓂ). ᑲᑎᓴᓐᑯᑦ ᑭᐅᓯᒪᔪᑦ ᓇᓗᓇᐃᖅᓯᓪᓗᑎᒃ 

ᐃᒪᓐᓇ: 

• ᐱᓕᕆᐊᒃᓴᑦ ᑐᒃᓯᕋᖅᑕᐅᔪᑦ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᑎ ᑭᖑᓂᖔᑦᑎᓪᓕ 

ᕿᒥᕐᕈᔭᐅᓚᐅᖅᑐᑦ ᑲᒥᓴᓐᒥ ᐊᒻᒪᓗ ᑭᖑᓂᖔᑦᑎᓐᓂ ᒪᓕᑦᑎᐊᕐᓂᕐᒧᑦ ᐱᓇᔪᒍᑕᐅᔪᑦ [ᐊᐃᕐᕆᓕ 30, 

2008, ᐋᒡᒋᓯ 12, 2011, ᕖᕝᕗᐊᕆ 8, 2016, ᒪᐃ 18, 2018, ᐊᒻᒪᓗ ᑎᓯᐱᕆ 16, 2019] ᓱᓕ 

ᐊᑐᖅᑐᑦ.  

• ᑐᒃᓯᕋᐅᑦ ᑭᖑᓂᖔᑦᑎᓐᓂ ᕿᒥᕐᕈᔭᐅᓚᐅᖅᑐᑎ ᑖᒃᑯᓇᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᑎᑎᖅᑲᖁᑎᖏᓐᓄᑦ ᓇᐃᓴᐅᑖ 08MN053.  

• ᑖᓐᓇ ᒫᓐᓇ ᑐᒃᓯᕋᐅᑦ ᑭᒡᒐᖅᑐᐃᙱᑦᑐᑦ ᐊᖏᔪᒥᒃ ᐋᖅᑭᒋᐊᕈᑎᒧᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ 

ᐊᒻᒪᓗ ᐊᑐᖅᑕᐅᓪᓗᓂ ᐃᓛᒃᑰᖅᑐᑦ 12.4.3 ᑕᐃᑲᓂ ᐊᖏᕈᑎᓂ ᑖᒃᑯᓇᓂ ᐊᖏᖃᑎᒌᖕᓂᖅ 

ᐃᓄᖕᓄᑦ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ ᐊᒻᒪ ᑯᐃᓐ ᐱᔪᓐᓇᐅᑎᖃᕐᓂᖓᓄᑦ ᑲᓇᑕᒥ (ᓄᓇᕗᒻᒥ 

ᐊᖏᕈᑎ) ᐃᓚᐅᖃᓯᐅᑎᓯᒪᙱᑦᑐᑦ ᑖᒃᑯᓇᙵᑦ ᕿᒥᕐᕈᓂᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂ. 

• ᑲᒪᓴᓐᑯᑦ ᑐᓂᓯᓯᒪᔪᑦ ᐹᕙᓐᓛᓐᑯᑦ ᑐᒃᓯᕋᐅᑎᖓ ᐋᖅᑭᒋᐊᖅᓯᔪᒪᓂᕐᒧᑦ ᐅᔭᕋᖕᓂᐊᕈᓐᓇᐅᑎᒧᑦ 005 

ᑐᒃᓯᕋᖅᑕᐅᓪᓗᓂ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᒻᒧᑦ ᑖᒃᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓗᑦ.  

ᐅᓇᐅᑎᓪᓗᒍ ᔫᓂ 13, 2022, ᐹᕙᓐᓛᓐᑯᑦ ᐱᐊᓂᒃᓯᓯᒪᔪᑦ ᖃᕆᓴᐅᔭᒃᑯᑦ ᑕᑕᑎᕆᐊᓕᖕᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᑐᒧᖓ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᒻᒧᑦ ᐊᒻᒪᓗ 

ᑐᓂᔭᐅᓯᒪᓕᖅᖢᓂ ᑲᑎᒪᔩᑦ ᐃᓱᒪᒃᓴᖅᓯᐅᒃᑲᓐᓂᕈᑎᒋᓂᐊᖅᖢᓂᔾᔪᒃ. ᐅᓇᐅᑎᓪᓗᒍ ᔫᓂ 13, 2022, ᑖᒃᑯᐊ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓐᓂᖅᓴᐃᓯᒪᔪᑦ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ 

ᓄᑖᙳᕆᐊᕈᒻᒧᑦ ᑕᑕᑎᑦᑕᐅᓯᒪᔪᒥᒃ ᑖᔅᓱᒧᖓ ᓄᓘᔮᖕᓄᑦ ᑐᓐᓂᖅᓴᖅᑕᐅᔭᕆᐊᖃᖅᑐᓄᑦ ᑎᑎᕋᖅᑕᐅᓯᒪᔪᓄᑦ. 

ᓇᓗᓇᐃᖅᑕᐅᓯᒪᔪᖅ ᓇᓗᓇᐃᔭᑦᑎᐊᖅᓯᒪᓂᖅᓴᐅᔪᓂᑦ ᐊᑖᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᕿᓂᓕᖅᑐ ᐅᖃᐅᓯᒃᓴᖃᕐᕕᐅᒃᐸᑕ ᐱᔪᒥᒍᓱᒃᑐᓂ ᐃᓚᐅᔪᓂᑦ ᐊᒻᒪᓗ ᒪᓕᒐᒃᑯᑦ ᐱᔪᓐᓇᐅᑎᖃᖅᑐᓂᒃ 

ᑕᒪᑐᒧᖓ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᒻᒧᑦ ᓄᑖᙵᕆᐊᕈᑎᒧᑦ ᐱᔾᔪᑎᒋᓪᓗᒋᑦ 

ᐃᒪᐃᙱᒃᑲᓗᐊᕐᒪᖔᑦ ᑕᒪᓐᓇ ᐋᖅᑭᒋᐊᖅᓯᔾᔪᑎ ᑖᔅᓱᒧᖓ ᓄᓘᔮᖕᓄᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᑕᕝᕙᓕ 

ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᒻᒧᑦ ᑎᑭᐅᒪᔪᖅ ᒪᓕᒃᑕᐅᔭᕆᐊᓕᖕᓂᒃ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᓕᖕᓄᑦ ᑕᐃᒎᓯᕐᓂᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ ᐅᔭᕋᖕᓂᐊᕈᓐᓇᐅᑎᒧᑦ 

ᓇᐃᓴᐅᑎᖓᓄᑦ 005 ᐋᖅᑭᒃᑕᐅᓯᒪᒧᑦ ᑎᑎᕋᖅᑕᐅᓯᒪᔪᒥᑦ 12, ᐊᕕᒃᑐᖅᓯᒪᔪᑦ 12.8.2 ᓄᓇᕗᒻᒥᑦ ᐊᖏᕈᑎᒥᑦ 

ᐊᒻᒪᓗ ᐊᕕᒃᑐᖅᓯᒪᔪᖅ 112 ᓄᓇᕗᒻᒥᑦ ᐸᖕᓇᐃᓂᖕᒧᑦ ᐱᓕᕆᐊᓄᓪᓗ ᖃᐅᔨᓴᖕᓂᖕᒧᑦ ᐱᖁᔭᖓᓂᑦ, ᑲᓇᑕᒥ 

ᒪᓕᒐᓂᒃ 2013, ᑎᑎᕋᖅᓯᒪᓂᖓ 14, ᐊᕕᒃᑐᖅᓯᒪᔪᖅ 2 (NuPPAA). ᐅᑯᐊ ᐱᔭᐅᓯᒪᔪᑦ ᐊᒻᒪᓗ 

ᕿᒥᕐᕈᔭᐅᓯᒪᔪᑦ ᐃᓚᒋᔭᐅᔪᑦ ᐅᖃᐅᓯᒃᓴᕆᓚᐅᖅᑕᖏᑦ, ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓂᐊᖅᑐᑦ ᐃᒪᐃᙱᒃᑲᓗᐊᕐᒪᖔᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 

ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎ 005 ᐱᔪᓐᓇᐅᑎᖃᖅᑎᑕᐅᒃᐸᑕ, ᑐᓂᓯᑐᐃᓐᓇᕆᐊᖃᖅᑐᑦ 

ᐱᑕᖃᕆᐊᓕᖕᓂᒃ ᖃᐅᔨᒃᑲᐃᔾᔪᑎᓂᒃ ᐊᒻᒪᓗ ᖃᐅᔨᒪᔾᔪᑕᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᒻᒧᑦ ᓄᑖᖑᕆᐊᕈᒻᒧᑦ. 

ᕿᒥᕐᕈᐊᕐᓂᖅ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑎᒧᑦ ᓄᑖᙳᕆᐊᕈᑏᑦ 

ᑎᑎᕋᖅᑕᐅᓯᒪᔪᖅ ᑕᐃᑲᓂ ᐱᓕᕆᐊᑉ ᓇᓗᓇᐃᔭᐅᑎᖏᓐᓂᒃ ᑐᓂᔭᐅᓯᒪᔪᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, “ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᖓ” (PIP ᓄᑖᙳᕆᐊᕈᑦ) ᓴᖅᑭᔮᖅᑎᑦᑎᔪᑦ 

ᐹᕙᓐᓛᓐᑯᑦ ᑐᒃᓯᕋᐅᑎᖏᑦ ᐃᓱᒪᒃᓴᖅᓯᐅᓕᖅᑭᒍᑕᐅᓗᑎᒃ ᑕᐃᒎᓰᑦ ᐊᒻᒪᓗ ᒪᓕᒃᑕᐅᔭᐊᓕᒃ 179 (a) ᐊᒻᒪᓗ 

(b) ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᖓᓂ 005-ᒥ. ᑖᒃᑯᐊ ᐃᓗᓕᖏᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓕᒃ 179 

ᒫᓐᓇ ᐱᔪᓐᓇᖅᑎᑦᑎᖕᒪᑦ ᐹᕙᓐᓛᓐᑯᓐᓂᑦ ᐅᓯᑲᖅᑕᕈᓐᓇᖅᖢᑎᒃ ᑎᑭᓪᓗᒍ 4.2 ᒥᓕᐊᓐ ᑕᓐᓂᒃ ᓴᕕᒃᓴᓂᒃ 

ᐊᕌᒍᑕᒫᑦ (Mt/a) ᓄᓘᔮᖕᓂ ᐅᔭᕋᖕᓂᐊᕐᕕᖕᒥᑦ ᐊᖅᑯᑎᑯᑖᒃᑯᑦ ᐊᐅᓪᓚᖅᑎᑕᐅᓂᐊᕐᓗᑎᒃ ᕿᙳᐊᒍᑦ. 

2017-ᒥ, ᐹᕙᓐᓛᓐᑯᑦ ᐊᑐᓕᖅᑎᑦᑎᓚᐅᖅᑐᑦ ᐊᓯᔾᔨᐅᑎᒥᒃ ᑖᔅᓱᒧᖓᓪᓚᑦᑖᖅ ᑕᐃᒎᓯᕐᒧᑦ ᐊᒻᒪᓗ 

ᒪᓕᒃᑕᐅᔭᕆᐊᓕᖕᒧᑦ ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᖓᓄᑦ 005-ᒥ ᐅᓄᖅᓯᒋᐊᕐᓗᒋᑦ 4.2 ᒥᓕᐊᓐ ᑕᓐ 

ᐊᕐᕌᒍᑕᒫᒧᑦ ᑭᒡᓕᐅᔪᖅ ᐅᕗᖓᖔᖅ 6.0 ᒥᓕᐊᓐ ᑕᓐ ᐊᕐᕌᒍᑕᒫᒧᑦ ᐊᑐᕐᓗᒍ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 

ᑐᒃᓯᕋᐅᒻᒧᑦ. ᑭᖑᓂᐊᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕈᑎᖏᓐᓂ 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒥ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓗᓂ ᑕᐃᑲᓂ ᑕᐃᒎᓰᑦ ᐊᒻᒪᓗ 

ᒪᓕᒃᑕᐅᔭᕆᐊᓖᑦ ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᖓᓄᑦ 005-ᒥ, ᐅᑐᐱᕆ 2018-ᒥ ᒥᓂᔅᑕ 

ᒐᕙᒪᓕᕆᓂᕐᒧᑦ, ᐅᑭᐅᖅᑕᖅᑐᓕᕆᓂᕐᒧᑦ ᐊᒻᒪᓗ ᑲᓇᑕᒥ ᑕᐅᖅᓰᖃᑎᒌᖃᑦᑕᖅᑐᓄᑦ ᒫᓐᓇᓚᐅᑲᒃ 

ᐅᓄᖅᓯᒋᐊᖅᓯᔪᓐᓇᖅᑎᑦᑎᓚᐅᖅᑐᑦ ᐹᕙᓐᓛᓐᑯᑦ ᐅᓯᑲᖅᑕᕈᓐᓇᕐᓗᑎᒃ 6 ᒥᓕᐊᓐ ᑕᓐ ᐊᕐᕌᒍᑕᒫᒧᑦ ᓴᕕᒃᓴᓂ 

ᕿᙳᐊᒍᑦ ᑎᓯᐱᕆ 31, 2019-ᒧᑦ (ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᖓᓄᑦ 005, ᐋᖅᑭᒋᐊᕈᑦ ᓇᐅᓴᐅᑖ 2). 

2019-ᒥ, ᐹᕙᓐᓛᓐᑯᑦ ᐅᖓᕙᕆᐊᖅᑕᐅᖁᔨᓚᐅᖅᑐᑦ ᐅᓄᖅᓯᒋᐊᖅᑕᐅᖁᓪᓗᒍ 6 ᒥᓕᐊᓐ ᑕᓐ ᐊᕐᕌᒍᑕᒫᒧᑦ 

ᐅᓯᑲᖅᑕᕐᓗᑎᒃ ᐊᐅᓪᓚᖅᑎᑦᑎᖃᑦᑕᕐᓂᕐᒧᓪᓗ ᑭᒡᓕᐅᔪᒥᒃ ᐊᕐᕌᒍᒃᑲᓐᓂᕐᒧᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᓴᖅᑎᓪᓗᒋᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᕙᓪᓕᐊᓂᕐᒧᑦ ᑐᒃᓯᕋᐅᒻᒥᒃ ᑲᔪᓯᕙᓪᓕᐊᑎᓪᓗᒍ 

(ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑦ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᒧᑦ). ᔫᓂ 2020-ᒥ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ, ᐊᒻᒪᓗ ᒥᓂᔅᑕ ᐅᑭᐅᖅᑕᖅᑐᓕᕆᓂᕐᒧᑦ ᐊᖏᖅᓯᓪᓗᓂ 

ᒪᕐᕉᖕᓄᑦ-ᐊᕐᕌᒎᖕᓄᑦ ᐅᖓᕙᕆᐊᖅᑕᐅᓗᓂ (ᑎᑭᓪᓗᒍ ᑎᓯᐱᕆ 31, 2021-ᒧᑦ) ᑕᒪᑐᒧᖓ 6 ᒥᓕᐊᓐ ᑕᓐ 

ᐊᕐᕌᒍᑕᒫᒧᑦ ᓴᕕᒃᓴᓂᒃ ᐅᓯᑲᖅᑕᕐᓗᑎᒃ ᐊᒻᒪᓗ ᐊᐅᓪᓚᖅᑎᑦᑎᓂᕐᒧᑦ ᑭᒡᓕᐅᔪᒥᒃ (ᐅᔭᕋᖕᓂᐊᕈᓐᓇᐅᑎᒧᑦ 

ᓇᐃᓴᐅᑎᖓᓄᑦ 005, ᐋᖅᑭᒋᐊᕈᑦ ᓇᐅᓴᐅᑖ 3). ᑎᓯᐱᕆ 31, 2021-ᒥ, ᐊᓯᔾᔨᐅᑏᑦ ᑕᐃᒎᓯᕐᓄᑦ ᐊᒻᒪᓗ 

ᒪᓕᒃᑕᐅᔭᕆᐊᓕᖕᓄᑦ 179 (a) ᐊᒻᒪᓗ (b) ᐊᔪᙱᑎᑦᑐᑎᔪᖅ ᐅᓯᑲᖅᑕᕐᓂᕐᒧᑦ ᐊᒻᒪᓗ ᐊᐅᓪᓚᖅᑎᑦᑎᓂᕐᒧᑦ 

6.0 ᒥᓕᐊᓐ ᑕᓐ ᐊᕐᕌᒍᑕᒫᒧᑦ ᕿᙳᐊᒍᑦ ᐃᓱᓕᓚᐅᖅᑐᑦ, ᐊᒻᒪᓗ ᑭᒡᓕᐅᔪᖅ ᐅᑎᖅᖢᓂ 4.2 ᒥᓕᐊᓐ ᑕᓐ 

ᐊᕐᕌᒍᑕᒫᒧᑦ.  

ᐊᑐᖅᖢᒍ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᙱ, ᐹᕙᓐᓛᓐᑯᑦ 

ᐊᑐᖅᑕᐅᖏᓐᓇᖁᔨᓕᓚᐅᖅᑐᑦ 6 ᒥᓕᐊᓐ ᑕᓐ ᐊᕐᕌᒍᑕᒫᒧᑦ ᑭᒡᓕᐅᔪᒥᒃ ᑭᖑᓂᖔᑦᑎᓐᓂ 

ᐊᖏᖅᑕᐅᓯᒪᓚᐅᑲᓚᐅᖅᑐᒧᑦ ᒪᓕᒃᖢᒋᑦ ᑖᒃᑯᐊ ᑕᒪᕐᒦᒃ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑏᑦ (ᐋᖅᑭᒋᐊᕈᑦ 

ᓇᐅᓴᐅᑖ 2) ᐊᒻᒪᓗ ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ (ᐋᖅᑭᒋᐊᕈᑦ 

ᓇᐅᓴᐅᑖ 3) ᑎᑭᓐᓇᓱᖕᓂᖓᓂ ᑎᓯᐱᕆ 31, 2022. ᐱᓕᕆᐊᑦ ᑐᒃᓯᕋᖅᑕᐅᔪᑦ ᐊᑐᖅᖢᒍ 

ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᑎ ᐱᖃᓯᐅᔾᔨᔪᖅ ᑲᔪᓰᓐᓇᕐᓗᑎᒃ ᐅᔭᕋᖕᓂᐊᕐᓂᕐᒥᒃ, 

ᓄᓇᓯᐅᑎᒃᑯᑦ ᐊᒻᒪᓗ ᐊᐅᓪᓚᖅᑎᑦᑎᖃᑦᑕᕐᓗᑎᒃ ᑎᑭᓪᓗᒍ 6 ᒥᓕᐊᓐ ᑕᓐ ᐊᕐᕌᒍᑕᒫᒧᑦ ᓴᕕᒃᓴᓂᒃ ᐊᑐᕐᓗᒍ 

ᒫᓐᓇ ᐊᖅᑯᑎᑯᑖᒃ ᐊᒻᒪᓗ ᐅᑭᐅᖅᑕᖅᑐᒥ ᐅᒥᐊᕐᔪᐊᒃᑯᑦ ᐊᖅᑯᑕᐅᕙᒃᑐᖅ ᕿᙳᐊᓂᑦ ᑎᑭᓪᓗᒍ ᑎᓯᐱᕆ 31, 

2022. 

ᐱᓕᕆᐊᑉ ᓇᓗᓇᐃᔭᖅᑕᐅᓯᒪᓂᖏᑦ ᐊᒻᒪᓗ ᐊᒃᑐᐊᔪᑦ ᑎᑎᕋᖃᑦᑕᐅᑎᖃᑦᑕᕐᓃᑦ ᑕᑯᔭᐅᔪᓐᓇᖅᑐᑦ 

ᑕᐃᑰᓇᓪᓚᑦᑖᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᓄᑦ ᑎᑎᕋᖅᑕᐅᓯᒪᕝᕕᖓᓂ ᐅᕘᓇ 

www.nirb.ca/project/125710: 

▪ ᐹᕙᓐᓛᓐᑯᓐᓂᑦ ᑎᑎᖅᑲᑦ ᐱᔾᔪᑎᓖᑦ ᑐᓂᔭᐅᓂᖓ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑎᒧᑦ 

ᓄᑖᙳᕆᐊᕈᑏᑦ (ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖅ: 340060); 

▪ ᐱᓕᕆᐊᑉ ᓇᓗᓇᐃᔭᖅᑕᐅᔾᔪᑎᖏᑦ (ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖅ: 340063); 

▪ ᑎᑎᖅᑲᖅ ᐃᑲᔪᖅᓯᖅᑕᐅᔪᒪᓂᕐᒧᑦ ᑐᒃᓯᕋᐅᒻᒧᑦ ᓴᓂᕋᔭᖕᒥ ᕼᐋᒪᓚᒃᑯᖏᓐᓂᒃ (ᑎᑎᖅᑲᖁᑎᓄᑦ 

ᓇᓗᓇᐃᒃᑯᑕᖅ: 340062); ᐊᒻᒪᓗ 

▪ ᑐᓴᐅᒪᔾᔪᑎᒃᑲᓐᓃᑦ ᑐᓂᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᑎᑎᖅᑲᖁᑎᓄᑦ 

ᓇᓗᓇᐃᒃᑯᑕᖅ: 339837 through 339485 and 340056 through 340062). 

ᒪᓕᒐᖅᑎᒍᑦ ᐋᖅᑭᒃᓱᖅᓯᒪᔪᑦ ᐊᐅᓚᑦᑎᔾᔪᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒋᑦ ᐋᖅᑭᒋᐊᖅᑕᐅᔪᓄᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᖅᓲᑎᖃᕈᓐᓇᕐᓗᓂ ᐃᓱᒪᒃᓴᖅᓯᐅᕈᑎᖃᕐᓂᖅ ᑐᒃᓯᕋᖅᑕᐅᔪᓄᑦ 

ᐋᖅᑭᒋᐊᕈᑎᒧᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ ᒫᓐᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐅᔭᕋᖕᓂᐊᕈᓐᓇᐅᑎᒧᑦ ᑎᑎᕋᖅᑕᐅᓯᒪᔪᑦ ᑎᑎᕋᖅᑕᐅᓯᒪᔪᒥᑦ 12, ᐊᕕᒃᑐᖅᓯᒪᔪᑦ 12.8.2 ᓄᓇᕗᒻᒥᑦ 

ᐊᖏᕈᑎᒥᑦ ᐅᖃᖅᓯᒪᓪᓗᓂ (ᐊᕕᒃᑐᖅᓯᒪᔪᖅ 112(1) ᓄᓇᕗᒻᒥᑦ ᐸᖕᓇᐃᓂᖕᒧᑦ ᐱᓕᕆᐊᓄᓪᓗ 

ᖃᐅᔨᓴᖕᓂᖕᒧᑦ ᐱᖁᔭᖓᓂᑦ, ᑲᓇᑕᒥ ᒪᓕᒐᓂᒃ 2013, ᑎᑎᕋᖅᓯᒪᓂᖓ 14, ᐊᕕᒃᑐᖅᓯᒪᔪᖅ 2 (NuPPAA) 

ᐃᓗᓕᖃᖅᑐᑦ ᐊᔾᔨᐸᓗᐊᓂᒃ ᐅᖃᐅᓯᖅᑕᓂᒃ): 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᖕᒥᓂᖅ ᐅᕝᕙᓘᓐᓂᑦ ᑕᑕᑎᖅᑕᐅᓯᒪᔪᑎᒍᑦ 

ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ, ᐱᓇᔪᒃᑐᓂᑦ, ᐅᕝᕙᓘᓐᓃᑦ ᐊᓯᖏᓐᓂᒃ 

ᐱᔪᒥᒍᓱᒃᑐᓂᒃ, ᐃᓱᒪᒃᓴᖅᐅᓯᕈᑎᖃᒃᑲᓐᓂᕈᓐᓇᖅᑐᑦ ᑕᐃᒎᓯᕐᓂᒃ ᐊᒻᒪᓗ 

ᒪᓕᒃᑕᐅᔭᕆᐊᓕᖕᓂᒃ ᑕᐃᑲᓃᑦᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᓇᓗᓇᐃᒃᑯᑕᖏᓐᓂᒃ ᐋᖅᑭᒃᑕᐅᓯᒪᒍᓂ ᐃᒪᓐᓇ:  

(a) ᑕᐃᒎᓰᑦ ᐊᒻᒪᓗ ᒪᓕᒃᑕᐅᔭᕆᐊᓖᑦ ᑎᑭᐅᑎᓯᒪᙱᒃᑯᑎᒃ ᐱᔾᔪᑎᖏᓐᓄᑦ; 

(b) ᖃᓄᐃᓕᖓᓂᐅᓕᖅᑐᑦ ᐊᒃᑐᐊᔪᑦ ᐱᓕᕆᐊᒧᑦ ᐅᕝᕙᓘᓐᓃᑦ ᐊᒃᑐᐃᓃᑦ 

ᑕᐃᒎᓯᕐᓂᒃ ᐊᒻᒪᓗ ᒪᓕᒃᑕᐅᔭᕆᐊᓕᖕᓂ ᐊᔾᔨᒋᙱᕐᔪᐊᓗᐊᕈᓂᐅᒃ ᑖᒃᑯᓇᙵᑦ 

ᓂᕆᐅᒋᔭᐅᔪᓂᑦ ᑕᐃᔅᓱᒪᓂ ᐱᔪᓐᓇᐅᑎ ᑐᓂᔭᐅᑎᓪᓗᒍ; ᐅᕝᕙᓘᓐᓃᑦ 

http://www.nirb.ca/project/125710

(c) ᐱᓕᕆᔪᓐᓇᐅᑎᑎᒍᑦ ᐱᕙᓪᓕᐊᓃᑦ ᐅᕝᕙᓘᓐᓃᑦ ᓄᑖᑦ ᑐᓴᐅᔾᔪᑏᑦ 

ᑐᓂᓯᓯᒪᓚᐅᖅᑐᑦ ᐊᑑᑎᖃᕐᓂᖅᓴᐅᔪᓂᒃ ᐱᓕᕆᔾᔪᓯᕐᓂᒃ ᐱᐊᓂᒃᑕᐅᔪᓐᓇᖁᓪᓗᒍ 

ᐱᔾᔪᑎᖏᑦ ᑕᐃᒎᓯᕐᓂᒃ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ. 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᒃᐸᑕ ᐃᓚᖓ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᕐᒧᑦ 

ᑎᑭᑕᐅᖑᓂ, ᑎᑎᕋᖅᑕᐅᓯᒪᔪᖅ ᐊᕕᒃᑐᖅᓯᒪᔪᖅ 112(3) ᓄᓇᕗᒻᒥᑦ ᐸᖕᓇᐃᓂᖕᒧᑦ ᐱᓕᕆᐊᓄᓪᓗ 

ᖃᐅᔨᓴᖕᓂᖕᒧᑦ ᐱᖁᔭᖓᓂᑦ (NuPPAA), ᑲᑎᒪᔩᑦ ᑐᓂᓯᔭᕆᐊᓖᑦ ᑎᑎᕋᖅᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ 

ᐱᓇᔪᒃᑐᓄᑦ ᐊᒻᒪᓗ ᐱᓕᕆᐊᒃᓴᓕᖕᒧᑦ ᒥᓂᔅᑕᒧᑦ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᓕᕐᓂᖏᓐᓂᒃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᑕᐅᔪᒥᒃ. ᐱᓕᕆᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᑕᐅᔪᒥᒃ, 

ᑲᑎᒪᔩᑦ ᐃᓱᒪᖅᓲᑎᒋᓗᒍ ᐊᑯᒃᑐᖅᓯᒪᔪᖅ 112(4) ᑕᐃᑲᓂ ᓄᓇᕗᒻᒥᑦ ᐸᖕᓇᐃᓂᖕᒧᑦ ᐱᓕᕆᐊᓄᓪᓗ 

ᖃᐅᔨᓴᖕᓂᖕᒧᑦ ᐱᖁᔭᖓᓂᑦ (NuPPAA) ᐱᓕᕆᐊᖃᕐᓗᑎᒃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᑕᐅᔪᒥᒃ “ᑕᐃᒪᓐᓇ 

ᓈᒻᒪᒐᓱᒋᒍᓂᐅᒃ ᖃᓄᐃᓐᓂᐅᔪᖅ.”  

ᓇᓗᓇᐃᖅᓯᓂᐊᕐᓗᑎᒃ ᐃᒪᐃᙱᒃᑲᓗᐊᕐᒪᖔᑦ ᐊᓯᔾᔨᐅᑏᑦ ᓄᓘᔮᓂ ᐱᓕᕆᐊᕐᒧᑦ (ᑭᖑᓂᐊᒍᑦ 

ᐋᖅᑭᒋᐊᖅᑕᐅᓚᐅᖅᑐᑦ ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᒥᑦ ᑐᒃᓯᕋᐅᑦ, ᐅᔭᕋᖕᓂᐊᕆᐊᓪᓚᖕᓂᕐᒧᑦ 

ᑐᒃᓯᕋᐅᑦ ᐊᒻᒪᓗ ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑦ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᒻᒥᑦ) ᑐᒃᓯᕋᖅᑕᐅᔪᑦ 

ᑕᐃᑲᓂ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᑎᓂᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᖁᔨᓗᓂ, 

ᖃᐅᔨᓇᓱᒡᓗᑎᒃᓗ ᓈᒻᒪᓛᒥᑦ ᐱᓕᕆᐊᖑᓇᔭᖅᑐᒥᑦ ᖃᖓᒃᑰᕋᔭᖕᓂᖏᓐᓂᒡᓗ 

ᐃᓱᒪᒃᓴᖅᓯᐅᒃᑲᓐᓂᕆᐊᖃᖅᐸᑕ, ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐅᑯᓂᖓ  

▪ ᐊᖏᓂᖓ ᐊᒻᒪᓗ ᑐᕌᒐᖏᑉ ᑐᒃᓯᕋᖅᑕᐅᒨᑉ ᐋᖅᑭᒋᐊᖅᑕᐅᔾᔪᑎᖏᓐᓄᑦ ᐃᓗᓕᖏᓐᓂᑦ 

ᑲᑎᒪᔩᑦ ᑭᖑᓂᖔᑦᑎᓐᓂ ᐊᒃᑐᐃᓂᕐᒧᑦ ᖃᐅᔨᓴᕈᑎᖏᓐᓂᑦ ᑕᐃᖕᓇᐅᕐᖓᓚᐅᖅᑐᒧᑦ 

ᓄᓘᔮᖕᓂ ᐱᓕᕆᐊᒧᑦ (ᑭᐅᖑᓂᐊᒍᓪᓗ ᐋᖅᑭᒋᐊᕈᑏᑦ); ᐊᒻᒪᓗ 

▪ ᑖᒃᑯᓄᖓᓪᓚᑦᑖᖅ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᐊᒃᑐᐊᔪᑦ ᑐᕌᒐᖏᓐᓄᑦ ᑐᒃᓯᕋᖅᑕᐅᔫᑉ 

ᐋᖅᑭᒋᐊᖅᑕᐅᔾᔪᑎᖓᓄᑦ, ᐱᖃᓯᐅᑎᓗᒋᑦ ᖃᓄᖅ ᑐᒃᓯᕋᖅᑕᐅᔪᖅ ᐋᖅᑭᒋᐊᖅᑕᐅᓂᖓ 

ᒪᓕᒐᔭᕐᒪᖔᑦ ᐊᒃᑐᐊᔪᓂᒃ ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ, ᐊᒻᒪᓗ ᓇᓗᓇᐃᔭᕐᓗᒋᑦ 

ᑖᒃᑯᐊᓪᓚᑦᑖᑦ ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ ᐋᖅᑭᒋᐊᖅᑕᐅᔭᕆᐊᓖᑦ 

ᓴᖅᑭᔮᖅᑎᑕᐅᖁᓪᓗᒍ ᑐᒃᓯᕋᖅᑕᐅᔪᖅ ᐋᖅᑭᒋᐊᕈᑕᐅᔪᒪᔪᖅ.  

ᐅᖃᐅᓯᒃᓴᖃᕐᕕᖃᕈᒪᓂᖅ 

ᐊᔾᔨᖓᒍᑦ ᑖᔅᓱᒪ ᑎᑎᖅᑲᐅᑉ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᖁᔨᔪᑦ ᑎᒃᑯᐊᖅᑕᐅᓯᒪᔪᓂᒃ ᐃᓄᐃᑦ 

ᑎᒥᖁᑎᖏᓐᓂᒃ, ᐱᔪᒥᒍᓱᒃᑐᓂᒃ ᐃᓚᐅᔪᓂᒃ (ᐱᖃᐅᓯᑎᓪᓗᒍᑦ ᓄᖅᑲᖅᑎᑦᑎᓇᓱᐊᖅᑐᑦ ᐃᓚᐅᓚᐅᖅᑐᑎ 

ᑭᖑᓂᖔᑦᑎᓐᓂ ᑲᑎᒪᔩᑦ ᖃᐅᔨᓴᕐᓂᕕᓂᖏᓐᓂᑦ ᓄᓘᔮᖕᓂᑦ ᐱᓕᕆᐊᒧᑦ (ᑭᖑᓂᐊᒍᓪᓗ ᐋᖅᑭᒋᐊᖅᑕᐅᔪᑦ)), 

ᐃᓚᒋᔭᐅᔪᑦ ᑭᒃᑯᓕᒫᓂᑦ, ᐊᒻᒪᓗ ᑕᐃᒃᑯᐊ ᒪᓕᒐᖅᑎᒍᑦ ᐱᔪᓐᓇᐅᑎᖃᖅᑎᑕᐅᔪᑦ ᐱᔪᓐᓇᕐᕕᖏᓐᓂᑦ 

ᐃᓗᓕᖏᓐᓂᑦ ᓄᓘᔮᖕᓂ ᐱᓕᕆᐊᒧᑦ, ᑐᓂᓯᖁᓪᓗᒋᑦ ᐅᖃᐅᓯᒃᓴᖏᓐᓂᒃ ᐊᒻᒪᓗ ᐅᖃᐅᔾᔨᒋᐊᕈᑎᖏᓐᓂᒃ 

ᑲᑎᒪᔨᓄᑦ ᐱᔾᔪᑕᐅᓪᓗᑎᒃ ᐅᑯᐊᓪᓚᑦᑖᑦ ᐅᖃᐅᓯᐅᔪᑦ: 

a) ᐃᒪᐃᙱᒃᑲᓗᐊᕐᒪᖔᑦ ᐋᒃᑲᓘᓐᓃᑦ, ᑖᒃᑯᓇᙵᑦ ᐊᒃᑐᐃᓂᕐᒧᑦ ᖃᐅᔨᓴᕈᑏᑦ ᑕᐅᑐᒃᖢᒋᑦ, ᐱᓕᕆᐊᑦ 

ᑐᒃᓯᕋᖅᑕᐅᔪᑦ ᐃᓗᐊᓂ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᑎᒥ ᐱᖃᓯᐅᑎᓯᒪᔪᑦ 

ᑐᕌᒐᖏᓐᓄᑦ ᑭᖑᓂᖔᑦᑎᓐᓂ ᖃᐅᔨᓴᖅᑕᐅᔾᔪᑎᖓᓄᑦ ᓄᓘᔮᖕᓂ ᐱᓕᕆᐊᒧᑦ (ᐱᖃᐅᓯᐅᑎᓪᓗᒋᑦ 

ᐋᖅᑭᒋᐊᖅᑕᐅᓚᐅᖅᑐᑦ ᑮᓇᐅᔾᔭᒃᓴᓵᓕᓂᕐᒧᑦ ᐱᓕᕆᐊᒥᑦ ᑐᒃᓯᕋᐅᑦ, ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 

ᑐᒃᓯᕋᐅᑦ ᐊᒻᒪᓗ ᐅᖓᕙᕆᐊᖅᓯᒃᑲᓐᓂᕐᓂᕐᒧᑦ ᑐᒃᓯᕋᐅᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ); 

b) ᐃᒪᐃᙱᒃᑲᓗᐊᕐᒪᖔᑦ ᐋᒃᑲᓘᓐᓃᑦ, ᑖᒃᑯᓇᙵᑦ ᐊᒃᑐᐃᓂᕐᒧᑦ ᖃᐅᔨᓴᕈᑏᑦ ᑕᐅᑐᒃᖢᒋᑦ, 

ᑐᒃᓯᕋᖅᑕᐅᔪᖅ ᓴᖅᑭᔮᖅᑎᑦᑐᓂ ᐋᖅᑭᒋᐊᕈᑎᕐᔪᐊᒥᒃ ᑖᔅᓱᒧᖓᕐᖓᖅ ᓄᓘᔮᖕᓂ ᐱᓕᕆᐊᒧᑦ 

(ᐱᖃᐅᓯᐅᑎᓪᓗᒋᑦ ᐋᖅᑭᒋᐊᖅᑕᐅᓚᐅᖅᑐᑦ ᑮᓇᐅᔾᔭᒃᓴᓵᓕᓂᕐᒧᑦ ᐱᓕᕆᐊᒥᑦ ᑐᒃᓯᕋᐅᑦ, 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᐊᒻᒪᓗ ᐅᖓᕙᕆᐊᖅᓯᒃᑲᓐᓂᕐᓂᕐᒧᑦ ᑐᒃᓯᕋᐅᑦ 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ) ᑖᒃᑯᓇᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ; 

c) ᐃᒪᐃᙱᒃᑲᓗᐊᕐᒪᒡᖓᑦ ᑐᒃᓯᕋᖅᑕᐅᔪᑦ ᐋᖅᑭᒋᐊᕈᑎᒧᑦ ᒪᓕᒡᓗᑎᒃ ᐊᒻᒪᓗ ᒪᓕᖕᒥᓗᑎᒃ ᒫᓐᓇ 

ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ ᒫᓐᓇ ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᖓᓄᑦ 005-ᒥ 

ᐅᕝᕙᓘᓐᓃᑦ ᐊᓯᔾᔨᐅᑏᑦ ᐱᓕᕆᐊᒧᑦ ᐅᔭᕋᖕᓂᐊᕈᓐᓇᐅᑏᑦ ᓴᖅᑭᔮᖅᑎᑦᑎᔭᕿᐊᖃᖅᑐᑦ 

ᐋᖅᑭᒋᐊᕈᑎᓂᒃ; 

d) ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓ ᓇᓗᓇᐃᖅᑕᐅᒍᓂ ᐱᔪᓐᓇᐅᑎᖃᖅᑎᑕᐅᓂᐊᕈᓂ, 

ᐅᖃᐅᓯᒃᓴᖃᕐᕕᐅᓂᖓ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᔾᔪᑕᐅᓗᑎᒃ 

ᓇᓕᐊᑐᐃᓐᓇᖅ ᐱᐅᒋᔭᐅᓂᖅᓴᑦ ᐋᖅᑭᒃᓯᓂᓃᑦ (ᑎᑎᖅᑲᑎᒍ, ᐅᖄᓚᐅᑎᒃᑯᑦ ᑲᑎᒪᓃᑦ/ᖃᕆᓴᐅᔭᒃᑯᑦ 

ᑲᑎᒪᓃᑦ, ᓇᔫᑎᓗᑎᒃ ᑲᑎᒪᓂᕐᓄᑦ ᑲᔪᓯᓂᐅᔪᑦ) ᐊᒻᒪᓗ ᖃᖓᒃᑰᓇᔭᕐᓂᖓ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᒧᑦ ᑲᔪᓯᓂᕐᒧᑦ; ᐊᒻᒪᓗ 

e) ᐊᒥᖏᑦ ᑲᒪᒋᔭᐅᔭᕆᐊᓖᑦ ᐱᒻᒪᕆᐅᔪᑦ ᐅᖃᐅᓯᖅᓴᖃᖅᑐᓄᑦ ᐃᓚᒋᔭᐅᔪᓄᑦ ᐊᒃᑐᐊᔪᑦ ᑲᑎᒪᔩᑦ 

ᑲᒪᓂᖏᓐᓄᑦ ᑖᔅᓱᒥᖓ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᕈᙱ. 

ᖄᒃᑲᓐᓂᐊᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ ᒫᔾᔨ 2020-ᒥ ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᖃᕐᓂᕐᒧᑦ 

ᐅᓂᒃᑳᖓ ᐊᒻᒪᓗ ᐊᑐᓕᖁᔭᖏᑦ ᐊᒃᑐᐊᔪᑦ ᐹᕙᓐᓛᓐᑯᑦ ᐅᖓᕙᕆᐊᖅᓯᔪᒪᓂᕐᒧᑦ ᑐᒃᓯᕋᐅᑎᖓᓄᑦ 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᖓᓂᑦ1 ᑖᒃᑯᐊ ᑲᑎᒪᔩᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᑲᑎᒪᔩᑦ 

ᐊᑐᓕᖁᔭᖏᑦ ᑐᓂᓯᓂᕐᒧᑦ ᒪᕐᕉᖕᓄᑦ-ᐊᕐᕌᒍᖕᓄᑦ ᐅᖓᕙᕆᐊᖅᑕᐅᓗᓂ ᑖᓐᓇ 6 ᒥᓕᐊᓐ ᑕᓐᓯ ᐊᕐᕌᒍᑕᒫᒧᑦ 

ᑭᒡᓕᐅᔪᖅ ᑕᐃᑯᖓ ᑎᓯᐱᕆ 31, 2021-ᒧᑦ ᐊᒃᑐᐊᓂᖃᓪᓚᕆᓚᐅᕐᒪᑦ ᐅᖃᖅᑕᐅᓯᒪᔪᒧᑦ ᐊᖏᖅᑕᐅᓯᒪᔪᒧᑦ 

ᐹᕙᓐᓛᓐᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑖᔅᓱᒧᖓ “ᐱᓕᕆᐊᖅ ᓱᕐᕌᖏᓪᓗᓂ 

ᐊᑐᖅᑕᐅᔪᒪᔪᖅ” (ᐱᒋᐊᖅᓯᖃᑎᒌᒍᑕᐅᔪᖅ ᑲᒪᒋᔭᐅᖁᓪᓗᒋᑦ ᐃᓱᒫᓘᑕᐅᔪᑦ ᐱᓕᕆᐊᒥᑦ 

ᐊᒃᑐᐃᓂᐅᑐᐃᓐᓇᕆᐊᓖᑦ ᓴᖅᑭᑕᐅᔪᑦ ᑲᑎᒪᔨᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᖅᑎᓪᓗᒋᑦ 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒥᑦ ᑕᐃᑲᓂ 2018-ᒥᑦ). ᑲᑎᒪᔩᑦ ᐅᖃᒃᑲᓐᓂᕈᒪᔪᑦ “ᐱᒻᒪᕆᐅᓂᖓᓂᒃ 

ᑲᑎᒪᔩᑦ ᐃᓕᓕᓯᒪᔪᑦ ᐹᕙᓐᓛᓐᑯᑦ ᑲᔪᓰᓐᓇᕐᓗᑎᒃ ᐊᑐᓕᖅᑎᕆᓗᑎᒃ ᐱᓕᕆᐊᖅ ᓱᕐᕌᖏᓪᓗᓂ 

ᐊᑐᖅᑕᐅᔪᒪᔪᕐᓄᑦ ᐊᒻᒪᓗ ᐹᕙᓐᓛᓐᑯᑦ ᒪᓕᒋᐊᖃᕐᓂᖏᓐᓂᒃ ᐊᖏᖅᓯᒪᔭᖏᓐᓂᒃ ᑖᒃᑯᓄᖓ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᓄᑦ ᐊᑐᖅᑕᐅᓗᓂ ᐊᑐᕈᒪᔭᖏᑦ ᑕᒪᓐᓇ ᐅᖓᕙᕆᐊᖅᓯᔪᓐᓇᖅᑎᑕᐅᒍᑎᒃ ᑲᔪᓯᓂᐅᔪᒥᑦ.” 

ᑕᐃᒪᐃᓐᓂᖓᓄᑦ, ᑲᑎᒪᔩᑦ ᐊᐱᕆᓯᒪᔪᑦ ᐹᕙᓐᓛᓐᑯᓐᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᓪᓗ 

ᑖᔅᓱᒧᖓᓪᓚᑦᑖᖅ ᐅᖃᐅᓯᐅᓯᒪᔪᒧᑦ ᐃᒪᐃᙱᒃᑲᓗᐊᕐᒪᖔᑦ ᐹᕙᓐᓛᓐᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓪᓗ 

ᐊᖏᖅᓯᒪᔪᑦ ᑲᔪᓰᓐᓇᕐᓗᑎᒃ ᐊᑐᓕᖅᑎᕇᓐᓇᕐᓗᑎᒃ ᐱᓕᕆᐊᒧᑦ ᓱᕌᖏᓪᓗᓂ ᐊᑐᖅᑕᐅᔪᒪᔪᕐᒧᑦ 

ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᕐᓗᒋᑦ ᐊᔾᔨᐸᓗᖏᑦ ᐊᖏᖅᑕᐅᓯᒪᔪᑦ ᐊᑐᓕᖅᑎᑕᐅᓇᔭᖅᑐᑦ ᑲᒪᒋᔭᐅᖁᓪᓗᒋᑦ 

ᐃᓱᒫᓘᑕᐅᔪᑦ ᐱᓕᕆᐊᒥᑦ ᐊᒃᑐᐃᓂᐅᑐᐃᓐᓇᕆᐊᓖᑦ ᐊᒃᑐᐊᔪᑦ ᐱᓕᕆᐊᓂᑦ ᑐᕌᒐᖏᓐᓂᑦ 

ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑎᒧᑦ ᓄᑖᙳᕆᐊᕈᑎᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᑐᑦ ᑖᒃᑯᐊ ᐃᓚᐅᔪᑦ ᑐᓂᓯᓗᑎᒃ ᐅᖃᐅᓯᒃᓴᖏᓐᓂᒃ 

ᐅᖃᐅᓯᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᖁᓛᓂᑦ ᑖᒃᑯᓄᖓᓪᓚᑦᑖᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᑐᕐᓗᒍ ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎ ᐅᕘᓇ info@nirb.ca ᐅᓇᙳᓚᐅᖅᑎᓐᓇᒍ 12 ᐅᓐᓄᒃᓴᒃᑯ 

ᐅᐊᓕᓂᕐᒥᐅᑦ ᓯᕿᙳᔭᖓ ᒪᓕᒡᓗᒍ ᔫᓂ 28, 2022. 

 
1 (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ ᑎᑎᖅᑲᖁᑎᓄᑦ ᓇᓗᓇᐃᒃᑯᑕᖅ: 328809) ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᕐᒧᑦ ᐅᓂᒃᑳᖅ ᐊᒻᒪᓗ ᐊᑐᓕᖁᔨᔾᔪᑎ, ᐅᖓᕙᕆᐊᖅᓯᓂᕐᒧᑦ ᑐᒃᓯᕋᐅᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 

ᑐᒃᓯᕋᐅᑦ, ᐹᕙᓐᓛᓐᑯᑦ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᓄᑦ 

ᓇᐃᓴᐅᑖ 08MN053, ᒫᔾᔨ 4, 2020 ᒪᒃᐱᒐᖅ v−ᒥ. 

ᐊᐱᖅᑯᑎᒃᓴᖃᕐᓂᕈᕕᑦ ᐅᕝᕙᓘᓐᓃᑦ ᓱᖅᑯᐃᑦᑎᐊᒃᑲᓐᓂᕈᒪᒍᕕᑦ ᐱᔾᔪᑎᒋᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐊᑐᕋᓱᒃᑕᖏᓐᓄᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕋᓱᒃᑎᓪᓗᒍ ᐅᔭᕋᖕᓂᐊᕆᐊᓪᓚᖕᓂᕐᒧᑦ ᑐᒃᓯᕋᐅᑦ 

ᓄᑖᙳᕆᐊᕈᑎ, ᐊᑏ ᐅᖃᖃᑎᒋᒍᑦ ᐊᑎᓕᐅᖅᓯᒪᔪᖅ ᑖᔅᓱᒧᖓᓪᓚᑦᑖᖅ kcostello@nirb.ca ᐅᕝᕙᓘᓐᓃᑦ 

(867) 983-4608. ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎᐊᐱᖅᑯᑎᒃᓴᖃᕐᓂᕈᕕᑦ ᐊᒃᑐᐊᔪᓄᑦ 

ᑐᒃᓯᕋᐅᒻᒧᑦ ᐅᕝᕙᓘᓐᓃᑦ ᑕᑯᔪᒪᒍᕕᑦ ᑐᓴᐅᒪᔾᔪᑎᓂᒃ, ᐊᑏ ᐅᖃᖃᑎᒋᒍᒃ ᑰᕆ ᐹᑯ, 

ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II, ᐅᕘᓇ cbarker@nirb.ca ᐅᕝᕙᓘᓐᓃᑦ 

(867) 983-4607. 

ᓱᓕᓪᓗᖓ, 

 
ᑭᐊᕋᓐ D. ᑳᔅᑕᓗ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᒪᐃᒐᓐ ᓗᐊᑦ−ᕼᐅᐊᔪ, ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ  

ᓘ ᑲᐃᒧᒪᓐᔅ, ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ  

ᓯᐅᕋᓐ ᐃᕼᐊᓗᐊᒃ, ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ  

ᒐᐅᒻᑉ ᑕᔭᓪᔭ, ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ  

ᓯᑎᐊᕙᓂ ᐊᐅᑐᑦ, ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 

ᑭᐊᕆᓐ ᑲᑦᔭᓐ, ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ 

ᑲᐅᓴᓐ ᒋᓕᔅ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ 

ᔭᕆᑦ ᐊᑦᑎᕼᑉ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐅᓛᔪᒃ ᐊᑭᓱᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᖕᓂᔅ ᓴᒪᓐᐸᓪᕕ, ᓄᓇᕗᒻᒥ ᒐᕙᒪᒃᑯᓐᓂ 

ᐊᑐᕆᐊᓐ ᐸᕋᑎᔅ, ᑲᓇᑕ ᐅᑭᐅᖅᑕᖅᑐᕐᒥ ᐱᕙᓪᓕᐊᔪᓕᕆᔨᒃᑯᓐᓂ ᑭᒡᒐᖅᑐᖅᑎ 

ᑐᕋᐃᓯ ᒪᑲᐃ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

ᔪᐃ ᔅᒫᓪ, ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ 

ᔭᐃ ᔨᓴᒻ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 

ᐊᓚᔅᑕᕐ ᕕᐊᑎ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᕌᑉ ᔮᓐᔅᑕᓐ, ᓄᓇᒥᙶᖅᑐᑦ ᑲᓇᑕᒥ 

ᔭᐃᑏᑉ ᔫᕼᐊᐅ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᔮᓱᐊ ᐋᕆᐊᒃ, ᕼᐋᒪᓚᒃᑯᖏᑦ ᒥᑦᑎᒪᑕᓕᖕᒥᑦ 

ᑕᐃᕕᑦ ᖃᒪᓂᖅ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ 

ᐃᕌᔅᒪᔅ ᐃᕙᓗ, ᐃᓗᓕᖕᒥ ᕼᐋᒪᓚᒃᑯᖏᑦ 

ᑕᐃᑯᑦ ᐃᕐᖓᐅᑦ, ᐃᖕᓗᓕᖕᒥ ᐊᖑᓇᓱᒃᑐᓕᕆᔨᒃᑯᑦ 

ᐲᑕ ᐃᕙᓗ, ᐃᒡᓗᓕᖕᒥᑦ ᑲᑎᒪᔨᐊᓛᑦ 

ᒨᓯᓯ ᐆᔪᑯᓗᒃ, ᐃᒃᐱᐊᕐᔪᖕᒥ ᕼᐋᒪᓚᒃᑯᖏᑦ 

ᐊᖃᐅᒪᔪᖅ ᐆᔪᑯᓗᒃ, ᐃᑲᔪᑎᑦ ᐊᖑᓇᓱᒃᑐᓕᕆᔨᒃᑯᑦ 

ᔭᐃᐱᑎ ᐊᐅᓚᕿᐊᖅ, ᓴᓂᕋᔭᖕᒥ ᕼᐋᒪᓚᒃᑯᖏᑦ 

ᐸᐅᓗᓯ ᓇᖕᒪᓕᒃ, ᓴᓂᕋᖕᒥ ᐊᖑᓇᓱᒃᑐᓕᕆᔨᒃᑯᑦ 

ᐋᓚᓐ ᑯᐊᒫᒃ, ᑲᖏᖅᑐᒑᐱᖕᒥ ᕼᐋᒪᓚᒃᑯᖏᑦ 

ᐊᐱᐅᓯ ᐋᐸᒃ, ᑲᖏᖅᑐᖔᐱᖕᒥ ᐊᖑᓇᓱᒃᑐᓕᕆᔨᒃᑯᑦ 

ᑯᕆᔅ ᑕᐱᑭ, ᑕᕆᐅᕐᔪᐊᓕᕆᔨᒃᑯᑦ ᐅᑭᐅᖅᑕᖅᑐᒥᑦ 

ᐊᓐᑐᕈ ᑕᒪᕗᕆᓪᓕ, ᓯᓚᔪᐊᒥᑦ ᐆᒪᔪᓄᑦ ᑮᓇᐅᔭᖃᖅᑎᑦᑎᔩᑦ 

ᓴᖅᑲᓕᐊᓯ ᑯᓄᑦ, ᓄᓇᕗᒻᒥ ᓇᖕᒥᓂᖅᓱᖅᑐᑦ ᑕᕐᕆᔭᐅᓯᕆᔩᑦ 

mailto:cbarker@nirb.ca

